
Cart Co' Mque' Pab Ye's Loo
Meén Co' Ngo Ban Le'n Ciuda
Filip

Pab ngue que'ye's loo meén ldth mque' Pab lezi'f,
loo mén co'ndxela’s loo Diox por con che'n Jesucrist,
meén co'ngo ban le'n ciuda Filip.

1 Daa, Pab, ngue que' ye's loo gu', men che'n
ciuda Filip, gu' co' ndxela's oo Diox por con che'n
Tad Crist. Ryop nu' Timote ngue nii Diox loo gu',
gu' co'ngro xa'loo con che'n xabizlyo' par ngoc gu'
che'npe' Diox no che'npe’ Crist Jesus. Lomisque’
tiemp, ngue que'en ye's loo gu' mengool, gu' co’
ndyoo ner no co' ndyoo naa loo mén co' ndxela's
loo cdn che'n Diox. Lomisque', thidte ngue que'en
ye's loo gu', gu' co' ndlyath no no co' ndli sirv loo
meén co' ndxela's loo cdn che'n Diox por con che'n
Crist Jesus.

2Ndlyazen le' Diox xud na' no Tad Jesucrist na'
tolo li anggac con' ndac loo gu'. Ndlyazen, ne, le'
Diox no Tad Jesucrist na' angli nagal yo lezo' gu'
loo Diox no cue ban gu' rye nda gu' no rye ndye'th
gu'lath xtaa gu'.

Pabnguena'b loo Diox conche'nmeén co'ndxela’s
loo Diox por con che'n Tad Crist.
3Ryetevezco'se'nte'lezon gu'lath co'se' mbezen
Diox, mbezquen Diox quix Diox loo Diox por con
chengu'.

4Ndyac lezon co'se' toloque' mbezen no fia'ben
con che'n ryete gu'loo Diox co'se’ mbezen Diox.

> Naneeque' gu' thidte ngue xo'f zin' na' zin' con
che'n di's ndac. Ndlyath noque’ gu' daa axta co'se’
ngoc ner huiz co'se’ mbin gu' di's co' nac di's ndac.
Axta huiza no axta huiz nalze ngue lyath noque'
gu' daa.

6 Ndxapen yalxla's loo Diox le' Diox co' mtlo
mxo'f zin' c6n che'n zin' ndac ndxe' loo gu', Diox
tolo li zin' ndac ndxé' loo gu' axta huiz co'se’
gac huiz bere Jesucrist, yi'th xi Jesucrist mén co'
ndxela's loo Jesucrist. Axta syare', ngolo mdyaa
zin' ndxe'loo gu'.

7 Ndxaalque' taandxé' lin xtluz con che'n ryete
gu'. Tac anze'f lezon ngudloon ryete gu'. Diox
angngue li con' ndac loo gu' xal ndxaca loon lath
ngue'en lezi'f nalle', ne, tac gu' ndlyath no daa loo
zin' ndxe'. Que naca ngue'en lezi'f, o que naca
toonloo meénnac zin' co' fiibe', 0 que naca pal co'te’
nzon, tubquen razon coén che'n di's ndac. No li

neéeen conche'ndi'sndacndxe'loomeénle’ conche'n
di's ndac ndxe' nac licpe'.

8 Tac Diox nonque' no naneeque' Diox le' daa
nque'lezo' fieen gu' axta plothe xalque' nque'lezo'
Jesucrist fiée Jesucrist meén axta plothe.

9 Co'se' mbezen Diox, fia'ben cén che'n gu' loo
Diox le' gu' tolo que'que’ lezo' con che'n Diox no
sate mas tolo gac gu' co' nac con che'n Diox lath
ngue té'th gu' con che'n Diox. Lath ngue té'th gu'a,
fteche ftexyath gu' xtuuz gu' con che'n con'ndacno
con che'n con' ye'rsin'. Lath xtau'a, sate mas tolo
que' lezo' gu' Diox no que' lezo' gu' fiée gu' hues
Xtaa gu'.

10 Mbezen Diox le' gu' tolo gac cui co' nac mds
con' ndac. GOc gu' mén co' dib nzo yéc no meén co'
dib nzo lezo' loo cén che'n Diox. GOc gu' meén co'
ne'ta'de xyanlezo'hues xtaa gu'axta co'se' gac huiz
co'se' yi'th xi Crist na’, na' co' ndxela's loo Crist.

11 Mbezen Diox le' Jesucrist lyath no gu' par que
tee banligu' par cabayalnabanloo gu'xal thib con'
co' ndxas ndxal loo Diox. Tataa bli gu' par caba
xyo'flee no xyo'f xti'slee Diox par gac con' guryath
no con' guryen loo Diox por con che'n gu'.

Pab ngue ta’' cuent loo mén ante loo con che'n
Crist ndxoo lezo' Pab naban Pab.

12 Gu' co' nac huesen por con che'n Jesucrist,
ndlyasquen le' gu' non no nanee gu' le' con che'n
con' co' ngoc loon, ale ndxe'leque’, licque', mcaba
mads con' ndac loo con che'n di's ndac par alan-
leque' tolo yath yén di's ndaca loo men.

13 Ale le'le’' mds huen ngoca loon par non ryete
men no mbli la's ryete men co' naban palas che'n
gobiern no taamas meén co' naban co'te’ nzon
ndxe'le' por con che'n Crist ngue'en lezi'f.

14Huax men co' naban ciuda Rom co'te' ngue'en
lezi'f, meén co' nac hues na' por con che'n Tad
Crist, ale sate mas ngoo valor 1oo meéna co'se' mbin
mena le' daa ngue' lezi'f. Ale ne' ne' ngzeb meéna.
Alanleque' ngop meéna yalxla's loo Diox. Ngo ména
yalban, ne.

15Licpe' ba'i, nzo thibned men co' ngo yalban con
Xén con Xyan. Ména ndxan lezo' fiée ména daa por

con chen Crist. Per tedib ned meén co' nac tedib
ned men, ménango yalban dib nzo yéc ménano dib

nzo lezo' ména co' nac cén che'n Crist.

16-17 Mbryop ned mena nde'th c6n che'n Crist
tac nque' lezo' ména DioX. Naneeque' meéna no
nonque' mena le' daa ngue' lezi'f tac ncaben loo

men no nduben razon con che'n di's ndac. No
nali ndan cuent con che'n di's ndac loo mén. Per
ndxe'leque’, ner ned ména nde'th con che'n Crist

con Xén con Xxyan co' nzo lezo' mena fiee mena

daa. Indlide mena con'a Xal men co' nambii no
nali ndoo. Ndxe'leque’, ndli mena Xtuuz no ncuan

mena mod par tolo tec ména daa tac fieée ména
ngue'en lezi'f.

18 Per ¢ch6 mport nzo lezon cona? Gunee meéna
contyoodi's mena con che'n Crist. Gunee ména ché'
ndyoodi's ména nall o ché' fiii yee fiii tii meéna con
che'n Crist. Conse' ndxath no ndxéen con che'n Crist
lath mén, ndyac lezon c6n che'n meéna.

Toloque' tyac lezon, ne.

19 Tac daa naneeque' no nonque' daa le' con'
ndxac loon ndxe', le'i cab loon le' daa ryo' ndac.
Tataa gaca tac gu' mbez Diox con chenen. Lath
xtau'a, Xpii Natu' che'n Jesucrist ngue lyath no
daa, ne.

20 Pues con' co' lyazen no con' co' nquee lezon
nac: Nec thib mod ne'thyonte daa. Ndxe'leque’,
lyazen gaca loon le' daa tyoodiz no men con
dibaxla's cén che'n Crist, que naca cab con' ndac
loon, que naca cab con' ryes loon, que naca ban
daa, o que naca gath daa, conse' gac con' roo con'
xen loo Crist por con chenen.

21 Per lath naban daa, ante ndoo lezon nxo'f
zin'en con che'n Crist. Chele' daa gath, ale le'le’
mas huen gan.

22 Per chele' bél'ydo co' nac laden ndxé' tolo

banque' loon, le' sya, toloque' lin zin' con che'n
Crist co' cab loon co' gac con' yas yal loon. Licpe'
ba'i, axta ne' ne' Neen cOn ndxaal lin.

23 Per nalle’, hui' gu' nexa. Sa niin ndooque'loo
gu'. Taasaniinnzole'loobé'. Thibndyubyo'flezon
gath bél'yoo laden ndxe' par bii ban non Crist.
Cona, gac mas con’' ndac par daa.

24 Per tediba na, lyazen tolo banque' bél'yoo
laden tac ndyaquen naquinque' go non gu'
taandxep.

25 No ndxapen yalxla's loo Diox ndxaalque' yan'
non gu'. Por cona, naneequen no nonquen le' daa
yan' noque' gu' par tolo té'th gu' no tyub xnii yéc
gu' no tyub xniilezo' gu'loo con che'n Diox no tyac
lezo' gu'loo con' co' ndxela's gu'.

26 Le' sya, co'se' galen loo gu' tedib vez, gab gu'
di's roo no di's xen no di's natu' loo Crist Jesus por
cOn chenen.

27 Thib con' no maste fia'ben loo gu': Nabe'ste
fque tee ban gu' xal fiibe' xti's Crist loo gu' no xal
ndlu' di's ndac che'n Crist loo gu'. Fque tee ban li
gu' par que naca go non gu', que naca tith nzon
loo gu', gdnquen con che'n gu' le' gu' thidteneque'
mblineelezo' gu' no xtuuz gu'loo thidte co' nac con
che'n Crist. Blo gu' valor loo gu' con thidte xtuuz
gu' no con thidte lezo' gu' parli nee gu' gu' xal fiibe'
Diox loo di's ndac co' ndlu' xa4 mod lya' mén loo
con' ryes co' ndxela's na'.

28 Ne' ne' la' gu' ze'b chol con' co' nac ngolo
ngola's che'n gu' gu'. Tac chele' gu' inzyebte,
le'i ndlu' loo mén co' nac ngolo ngola'sa le' ména
tyuhuan no lyux ména. Per ndxe'leque’, gu' non
le'indlu'loo na'le' na' mblya'le' loo con' ryes. Hui'



FILIPENSES 1:29 vi FILIPENSES 2:2

gu' nexa. Diox mbli par ne'zyebte gu'.

29 Por c6n che'n Crist, Diox angmbli le' gu'
ngola's loo Crist. Non Diox le' co'se' ngola's gu' loo
Crist, cabaloo gu'le' gu' tyactii por con che'n Crist,
n

e.
30 Loo c6n che'n Crist nac na' xal solndad co'
ndxatbée par cue yoo no solndad meén co' nac

ngolo ngola's che'n solndad. Codn che'n con'a,
nda'que’ gu' cuent xa mod mque tee ban daa
loo di's ndac xal ndxaca loo solndada. Nalle' gu'
nonque' xal ndxaca loon. Ndxaca loon xalque'
ndxaca loo solndad co'se' ndxatbée solndad, nda

solndad loo x¢'. Tataa ndxaca loon nalle' loo cén
che'n di's ndac ndxe'.

2

Di's ndxé'nda’ cuent le' Crist ngoc thib ménbe'the
no thibmeénnado'. Ngoloa, ngoc con'roo con' xén loo
Crist par ngop Crist rye loothe con' la's nii Crist no
la'sya’ Crist.

1 Por cdn che'n ryete con'a, niin tedib con' loo
gu': Chele' Crist nteganque' lezo' gu' ndxep, no
chele' gu' nagalque' nzo lezo' tac non gu' le' Diox
nque' lezo' fiee Diox gu', no chele' gu' indla'ya'de
xtaa gu'loo con' co'nde cheloo xtaagu',nonda' gu'
ya' gu' loo xtaa gu' loo chol zin' co' ndxoo xtaa gu'
tac Xpii Natd' nzo no gu', no chele' gu' nden'que’
lezo'susque' ndlyatlezo' Diox fiee DioxX gu' por con
che'n Crist,

Ztataa bli gu' xal ngue niin loo gu' nalle' par tolo
tyac tin' lezon, co' nee di's, thidte ndye'th lezo' na'
no thidte ndxac na' co'se’ thidte que' lezo' na' fiee
na' hues xtaa na' 1oo con che'n Crist. Lomisque’,

fque'lezo' gu' Diox no fque'lezo' gu' fiee gu' hues
xtaa gu'. Thidte bli gu' yéc gu' no thidte bli gu' lezo'
gu'. Thidte ften' gu' con nac con' ndac lath xtaa gu’,
ne.

3 Yende c6n li gu' par tye's gu' cén che'n gu'.
Ne' ne'li gu' chol con' par li gu' gan loo xtaa gu'.
Ndxe'leque’, goc gu' ménnado'. Bli thib thib gu' cas
loo hues xtaa gu' axta plothe xal ndli mén cas loo
thib mbi' co' ndli men cuent anze'f ntac.

4 Ne'tyoode lezo' nec thib gu' par quenap gu'
ante co'nac che'npe' gu' par gaca con' ndacloo gu'.
Ndxe'leque’, ftoo lezo' gu' quenap gu' con' co' nac
che'n thib hues xtaa gu' no con' co' nac che'n tedib
hues xtaa gu' par lyath no gu' hues xtaa gu'a par
gaca mas con' ndac loo hues xtaa gu'a.

> Thidte bli ryete gu' xtluz xalque' mbli Crist
Jesus xtuuz co'se' ndlab gu' xti's Diox no co'se'
mbez gu' Diox. Tataaque' bli gu' xtuuz cén che'n
thib hues xtaa gu' no con che'n tedib hues xtaa gu'.

6 Hui' gu' nexa. Por part cén che'n Crist,
mastale' dib x00 xa Naa Diox naa Crist, no nac Crist
xalque' yub Diox ndoore' mbi'th Crist loo izlyo/,
no mastale' ngop Crist con' la's nii Crist no la's ya'
Crist par yan' no Crist con che'npe' Crist loo bé',
ne'ngoode lezo' Crist par tolo lalque' ngac Crist xal
yub Diox par ngyan' Crist xal Diox loo bé'.

7Alele'le' mbla' Crist con' co' ngoc che'npe' Crist
thib lad loo bé'. Ale mbi'th ydal Crist loo izlyo' xal
ndxdal chol mbeto' par ngoc Crist xal thib moz co'
ndli sirv 100 mén no loo Diox.

8 Co'se' ngoc Crist xal chol mén co' mbi'th ydal
loo izlyo' ndxé', mque tee gue's ya' Crist oo men.
Ne'nde'ste Crist loo mén. No por ngoc Crist thib

mbi' nado', leque Crist angmbla' par mque' men
Crist loo cruz mastale' ngoc con'a con' par thyon
Crist co'se' nguth Crist loo cruz.

9 Por cona, mbli Diox ngdc mds con' guryath no
con' guryen loo Crist. No mbli Diox par mbe’ Crist
thiblee, co'needi's, nac Crist mas mbi' roo mbi' xén
leque chol taamas meén, no angl, no chol con' co'
nzo loo bé', no co' nzoloo izlyo'.

10 Tataa mbli Diox par co'se' gon meén lée Crist,
tyub xib men loo Crist, que naca mén co' nzo loo
bé', que naca angl co'nzo loo bé', que naca meén co'
nabanlooizlyo', que naca chol xpii ye'rsin’' co' nzo
loo izlyo', que naca xpii mén co' nzo ye'rbiil, que
naca chol xpii ye'rsin' co' nzo ye'rbiil.

11 Con'a mbli Diox loo Jesucrist par ta' men
cuent, no yila's mén, no gab mén le' Jesucrist nac
yub Tad Diox par tataa mod gac con' guryath no
con' guryen loo Diox no tolo xyo'f lee xyo'f xti's
Dios co' nac xudpe' Jesucrist loo men.

Di's ndxé'ngueta' cuent le'ryete men co'ndxela's
loo Crist nac xal thib xnii co' ntenii loo ydl'cuau.

12 Por cona, gu' co' nac mén huesen por con
che'n Jesucrist, gu' co' nque' lezon fieen, xalque'
ndyubdi's gu'a, no iante ndyubdi's gu' loon co'se’
ngo non gu'a, per ale ndxe'leque’, mas ndyubdi's
gu' loon nalle' co'se’ yende daa loo gu', bli gu' cas
loo Diox xal mén co' nzyeb no xal men co' nxi'th
lezo'loo Diox. Tolo fxo'f zin' gu'loo con che'n Diox
tac gu' mblya'le' loo con' ryes.

13 Tac Diox ndli loo gu'le' gu' ndlya'sque’ li con'
ndac xal nee lezo' Diox. Ndlyath no Diox gu' par li
gu'i, ne.

14 Lath ngue li gu' con' ndac co' nee lezo' Diox,
ne'co fieede gu' con che'n hues xtaa gu' no ne'yoode
gu' con hues xtaa gu'.

15 Ndxe'leque', fque tee ban ndac gu' par
ne'quexu'de meén gu'. Ne'cuante gu' xquin gu'
lath ména. Gu' nac xin' Diox. Nonque' gu' le' gu'
nzo ban lath bin mén ye'rsin'. Lath xtau'a, goc gu'
men co' ntenli yéc meéna no co' ntenii lezo' ména
xal ntenii huiz no mbe'loo izlyo'.

16Ndlyazenle' gu' que tee ta' cuent con che'ndi's
ndac co' ndlu' loo meén xa mod lya' men loo con'
ryes no gap meén yalnaban thidtene. Le' sya, co'se’
yi'th xi Crist na', na' co' ndxela's loo Crist, anze'f
tyaclezontac gu' ngure néeloo cénche'ndi's ndac.
Sya, mbli lazen ne'nque teeden loo gu' anxle'. Ne'
ne' nxo'fzin'en zin' ndxeé'loo gu' anxle'.

17Mastale' gacaloon yi'f yee daa gath daa, chele'
gu' tolo gap yalxla's loo Diox no tolo li gu' par cue
nee gu' gu' loo con che'n di's ndac, loo con'a tyac
lezon no xyo'f nde' xyo'f ndla' lezon con ryete gu'.

18 Cona, ndlyazen tyac tin' lezo' gu' par thidte
xyo'f nde' no xyo'f ndla' lezo' gu' con daa. Thiba
con' ndxe'.

Di’s ndxé' ngue ta' cuent con che'n Timote no
Epafrodit.
19Le' tediba na, daa ngue bedque' fieene' X4 nac
co' nee lezo' Crist con chenen par, chaa, tel'en
Timote loo gu' par ye'th lezon no par tolo tyac
lezon co'se'lilazen no non daa maa gu' par nedre'.
20 Tac yende cho tedib myen' ngue non co' nac

xal daa co' nac Timote co' nac thidte lezo' no
thidte xtuuz con daa co' ndyodoque' xal daa no co'

ndlya'sque’ fiee maa gu' par nedre', Xxa nzo gu' par
nedre'.

21 Tac taamas meén co' nqueltaa no daa, ale mas
ndydo meéna loo yalgon'pe’ ména leque tydo meéna
loo con che'n Crist Jesus.

22Per gu' naneeque' con che'n Timote, le' Timote
anze'f ntac loon xal thib xgan' gundan co' altant
ndyoo looxud parlixgan' gundan sirvloo gundan.
Tataa ngue xo'f zin' Timote con daa loo con che'n
di's ndac.

23 Por cona, ngue beden xaste tel'en Timote loo
gu' co'se' gonen Xa nde tee con chenen par ned
nzon ndxe'.

24 Ndxapen yalxla's loo Crist, chaa, gal neen maa
gu' par nedre', ne.

25 Per ndyaquen ale, mdas naquin tel'gan
Epafrodit, co' ndxac xal hues daa loo con che'n
Crist loo gu'. Epafrodit ndlyath no daa xal thib
solndad loo zin' co' ndxapen. Epafrodit ndxe' nac
mbi' co' yub gu' mtel'loon co' ngue limandad loon
le'n lezi'f co'te' nzon.

26 Tac anze'f ndyub yo'f lezo' Epafrodit fiee
Epafrodit maa gu'. Anze'f mxi tin' lezo' Epafrodit
tac mbin Epafrodit le' gu' mbin le' Epafrodit
ngulen liz par ned nzon ndxe'.

27 Licpe' ba'i, Epafrodit ngulen lizque' axta
yamerle' mtin liz Epafrodit. Per Diox mblyat lezo'
gunee Diox Epafrodit. No iante loo Epafrodit
mblyatlezo' Diox gunee Diox. Ndxe'leque', mblyat
lezo' Diox guneée Diox daa, ne, par ne'tolode ngxi
tin' lezon loo c6n che'n Epafrodit xal nxi lezon loo
taamas con' co' nqueltaa ndxac loon.

28 Por cona, axta arid nguen lezon tel'en

Epafrodit loo gu' par tyac lezo' gu' fiée gu'
Epafrodit. Le' sya, xXite tydon con che'n gu', ne.

29Bligu' casloo Epafrodit co'se’ zin Epafroditloo
gu'. Gono gu' Epafrodit con yalguyith yalguxiis loo
Tad Crist. Bli gu' cas loo taamas men, ne, co' nac
xalque' nac Epafrodit.

30 Tac por c6n che'n zin' co' mxo'f zin' ryop
nu' Epafrodit con che'n Crist ale yamerle' mcaba
yalguth loo Epafrodit. Tac mblo Epafrodit valor
loo Epafrodit. Ngoc con' ryes loo Epafrodit par
mblyath no Epafrodit daaloo co' mblya's gu' lyath
no gu' daa per ne'nglide gu' gan ngli gu'i loon.

3

Di's ndxé' nda’ cuent xa mod ndxaal que tee ban
men co' ndxela's loo Crist par tataa mod li ména gan
ryethe con' co' angta'la’s Crist caa meéna yiloa.

1 Per nalle', mén huesen por cén chen Crist,
lyazen le' gu' tyac lezo' loo c6n che'n Tad Crist.
Licpe' ba'i, inacta arid naxol part con chenen par
daa par que'en lomisque' ye's loo gu' tedib vez co’
nac mbryop cart co' ngue que'en ye'sloo gu' ndxe'.
Di's ndxe' cab gac con' ndac loo gu', ne.

2 Fquenap gu' gu' loo men co' ndxac nayi' xal
mbac. Fquenap gu' gu' loo leque meéna tac ména
mas ndxoo lezo' ndli con' ye'rsin'. Fquenap gu'
gu'loo leque meéna tac ména ngue no costumbr ale
angncho'xu' meéna xlan' ména no angntehui' mena
ladpe’ ména.

3Tac loo na' ngdc co' nac licpe' circuncision, co'
nee di's, na' co' ndyub xib no na' co' ncoo' yéc
loo Diox xal ndlu' Xpii Natd' che'n Diox loo na'.

Anze'f ndyac lezo' na' tac na' nac che'n Crist Jesus.
Indxapte na' yalxla's loo con che'n Xtuuzpe' na' co'
ndli na' xtuuz loo con che'n co' ndxela's na'.

4Mastale' tataaque' naca, chele' daa ndlyasque'
ngapen yalxla's loo xtuuzpe' daa par lin xal nee
lezon, ¢cho iiiii loon, a'? Chele' ché meén ndli
cuent ndxap mena yalxla's loo con che'npe' ména,
ale'que’ daa mas ne' gap yalxla's par lin con' co’'
ndlyazen no con' co' neepe'lezon.

> Tac co'se' ngolo xon huiz ngéol daa, mbli meéen
circuncidar daa. Nac daa bin che'n mén tee hebre,
co' nee di's, mén nacion Israel nalle’. No nac daa

men che'n thib cua' men co' nac bin thib mbi' co'
ngro' lee mén co' nac che'n thib ned mén nacion

Israel. Loo con che'n ley co' mxo'f Moisés loo meén,
ngoc daa mén che'n xley' co' lee farise, ne.

6 Ale axta arid ngdc daa menley' axta mdub
ngusen meén loo co' ndxela's mén loo Diox por con
che'n Jesucrist. Co'se’ mblin con'a, mxaquen axta
nambii no nali mdoon loo ley che'n Moisés. Mx-
aquen axta arid nali no nambii mque tee banen
loo Diox axta ne' ne' yen mod fiii mén loon no axta
ne' ne' yen mod quedée mén daa con che'n xley'
daa no con chenen.

7 Ryete con' co' mblin loo xley' daa co' mblin
cuentngocdaaanze'f men guryath nomen guryeéen,
nalle' ale ndxe'leque’, ndlin cuent thidtene yende
con ntac con'a par daa por con che'n Crist.

8 Licpe' ba'i, ryete con' co' ngoc che'npe' daa no
con' co' mblin, ne, le'i ngoc loon xal thib con' co’
mte'ben par goon loo cén che'n Jesucrist. No non
daa con che'n Tad Crist Jesus daa co' nac mas con'
roo con' Xén leque chol con' loo izlyo' ndxé'. Por

con che'n Crist Jesus, thidtene mblin perdid ryethe
con' co' ngopen, que naca xley' daa, que naca
yalgon' daa. Mblin cuent ngoc ryete con'a xal yix,
co' nee di's, ale ndxe'leque’, mbla'yan ryete con'a
par thidtene ante que tee banen loo alux con' co'
nac con che'n Crist par gac daa mén che'npe’ Crist.

9 Tataa mblin par thidte ngoc daa con Crist. Per
ne'nglidena par que tee ban lin xal fiibe' ley co’
mxo'f Moisés 100 na' pola. Ndxe'leque', mque tee
ban lina por ngoon loo Diox no loo cén che'n Diox
por yalxla's co' ngopen loo Crist. Cona, ngue niin
le’ Diox ndyal ngoo mén loo con che'n Diox no loo
Diox ante por ndxela's mén loo Crist.

10Con' co' ndlyazen mas tyub yo'flezon par tolo
tan cuent co' huenleque' nac ryethe con' con che'n
co' ngoc loo Crist. Tolo lyasquen tethen no tan

cuent con che'n con' co' nzo la's nii Crist no la's
ya' Crist nalle' tac ngro xban Crist lath mén nguth.

Mas de cona, ale ndlyasquen tyactii daa por con
che'n di's ndac xal mxactii Crist chele'i naquin.
Ndlyazen que tee ban daa xal mque tee ban Crist
mastale’ caba loon ryete con' co' ngoc loo Crist xal
ngoca axta mcaba yalguth loo Crist.

11 Quenaca gac con' ndacloon, que naca gac con'
ye'rsin' loon, conse' ryo xban daa lath meén nguth
co'se’ zin huiz ryo xban meén lath mén nguth. Aa.
Tataa gaca.

Tré' ndlu’ con ndxaal li mén par tataa mod yoo
lezo' Diox loo con’ co'ngue li meén.
12 Indlyasten niin loo gu' ya ndxacle' ryete con'
ndxe' loon. Axta ne' ne' tar lin gan gac daa thib
meén nali no thib mén nambii loo Diox, ndyaquen.

Per con' ndxé' ngoc loon co'se’ alithe mque tee lin
co'mblyazen. Lath xtau'a, alengogaadaaloo Crist.
Por lult ngolazen loo Crist. Mxo'f zin' Crist thib zin'
loon. Nalle' dib nzo yéquen no dib nzo lezon ndub
yo'flezon telon zin' co' mxo'f zin' Crist loon ndxé'.

13 Gu' co' nac huesen por cén che'n Jesucrist,
indliden cuent ya ngocle' con' ndxe' loon. Per
ndxe'leque’, thidte con' ndlin. Licpe' ba'i, mby-
athlazen ryete con' co' mbri'thle' loon. Nalle', ale
ndxe'leque’, ndlin xtuuz no ndyéon xa mod lin con’'
co' ngue li nab Diox par lin no x4 mod tolo gaca
loon yé' huize', ne.

14 Daa ngue li con' ndxeé' xal mén co' ndli puest.
Nac daa xal mén co' nque' carre par fieene' chd li
gan. Co'se' telon zin' co' mxo'f zin' Diox loon, axta
syare' ta' Diox con' co' anze'f ntac loon xal nda’
meén con' loo xtaa men co' mbli gan thib puest. Con'

]co' mxo'f zin' Diox loon ndxe' nac con che'n Crist
esus.

15Por cona, ngue niinloo gu': Gu' co' huen huen
nda' cuent no co' huen huen ndxela's1oo con che'n
Crist, ndxaal li gu' xtuuz xal ngue niin loo gu' con
che'n puest co' nac mod co' ndlin xtuuz, ne. Chele’
gu' ne'yoode lezo' li gu' xtuuz xal ndlin xttuz loo
con'a per ndli gu' xtuuz tedib mod, leque Diox li
par ta' gu' cuent co' huenleque' con che'n con' co'
ndli gu' xtuuz.

16 Per 100 c6n che'n Crist co' mté'thle' na', thidte
gac na' par li née na' xtuuz na' no lezo' na' 1oo con
che'n con'a par thidte que tee ban li na'loo con'a.

17Gu'’ co' nac huesen por cén che'n Jesucrist, bli
gu' xalque' ndlin. Bla's gu' no hui' gu' loo men co'

nzitee ban xal mté'th menaloonu' parté'th gu' que
tee ban ndac gu', ne.

18 Tac anze'f huax mén co' nde teele' ndan cuent
loo gu' nzo. No nalle' beren, ngue tan cuent con

che'n ména loo gu' con nit ngudloon co' ndx6énen
tac meéna nac ngolo ngola's loo con che'n Crist.
Indlya'ste ména gon ména con che'n Crist.

19 Por lult, gaca loo ména ale lyuxxu' ména. Tac
ryete con' co' ndli ndyub yo'f lezo' ména co' nque’
lezo' ména nac diox mena. Lugar de thyon meéna
loo con' ndyub yo'f lezo' ména, ale le'le’ ndye's
nxyal' ména loo con' ndli ména. Ale mas ndyodo
mena loo con che'n izlyo' ndxe'.

20 Per ndxe'leque’, lizpe' na’, no laazpe' na', no
xnedpe' na' nac loo bé'. Por cona, nzi quee lezo'
na' no nzi bed na' axta co'se' yi'th Crist loo bé' loo
mbi'i. Yi'th xi Crist na', Tad Crist co' mteld' na' loo
con'ryes.

21 Huiza, chaa, se' loo Crist prob bél'yoo lad na'
co' nac che'npe' izlyo' ndxeé'. Syare', gac lad na'
xal nac ladpe' Crist co' anze'f ndxa'th béel. Tataa li
Cristloo na' por con che'n con' roo con' Xén co' nzo
la's nii Crist no co' nzo la's ya' Crist. Leque con' roo
con' xen co' nzo la's nii Crist no la's ya' Crist li zin'
Crist par fiibe' Crist loo alux con'.

4

Pab ngue ta’ cuent loo men co' ndxela’s loo Tad
Crist xa mod tyac lezo' ména loo Tad Crist.
1Por cona, mén huesen por con che'n Crist, gu'
co' anze'f nque' lezon fieen, gu' co' anze'f ndyub
yo'f lezon fieen mda gu' par nedre', con che'n gu'
ndli anze'f ndyac lezon. Tac loo con chenen, nac

gu' xal thib liston co' mbli thib mbi' gan loo thib
yalguyith. Por cona, leque gu' tolo bli par cue née
gu'loo con che'n Tad Jesucrist, gu' co' anze'f nque'
lezon fieen.

2Na'ben no ngue tan'en di's ndxé' loo Evodia no
loo Sintique. Thidte gac xtuuz no lezo' ryop xa'gota
xalque' mén co' ndxac bél por con che'n Tad Crist.

3 Lomisque', fia'ben di's lool, ne, hues, luu co'
ndlyath no daa, blyath no Evodia no Sintique. Ryop
xXa'gota ndxac ftan na' por cén che'n Crist. Tac
ryop xa'a nguth nguey' par mblyath no xa' daa
loo zin' co' nac che'n di's ndac co' ndlu' x4 mod
lya' meén loo con' ryes. Thidte mblyath no ryop
xa'gota daa con mbi' co' lee Ment, no con taamas
meén co' nxo'f zin' zin' ndxeé' con daa. Lée rye ména
ndub loo ye's loo libr co'te’' ndub lée taamas men
co' ndxap yalnaban thidtene, mén co' yoo ban no
Diox thidtene yiloa.

4 Ftolo fxo'f nde' fxo'f ndla' lezo' gu' loo Crist
thidtene. Beren, niin loo gu' tedib vez: Ftoloque'
fxo'f nde' fxo'f ndla'lezo' gu'loo Crist.

5No o0j ché' co' Iu' gu' gu' loo men, huen, le' gu'
nacque' men nado' no meén ndac. Le' Tad Jesucrist
ngue tee noque' gu'. Indla'ya'de Tad Jesucrist gu'
ned nzitee gu'.

6 Ne'gath lyuxte gu' no ne'tyéode gu' arid con
che'n chol con' co' ingue node gu' co' nac co'
naquin gu'. Ndxe'leque', guuz gu' loo Diox coOn
che'n ryete con' co' naquin gu'lath co'se' mbez gu'
Diox. Bna'b gu'i loo Diox no guuz gu: Diox quix U',
Diox, loo Diox.

7 Le' sya, tataa mod li Diox par yo nagal lezo'
gu' loo ryete con' axta ne' ne' fiee taamas meén no

axtane'ne'gontaamas menxd modndxacaloogu'.
Chele' gu'li con'a, Diox co' ndli par nagal yo lezo'
gu', Dioxa quenap lezo' gu' no xtuuz gu' por ngoo
gu' loo con che'n Crist Jesus no por thidte nzo no
gu' Crist Jesus.

Pab ngue fiibe' loo mén co' ndxela’s loo Tad Crist
ante tyoo lezo' ména li ména con’ ndac.

8 Mdas de cona, mén huesen por cén che'n Jesu-
crist, bli gu' xtuuz loo con' co' nac con' licpe'. Bli
gu' xtuuz par gap gu' mod loo men co' ndxaal li gu'
cas. Bli gu' xtuuz loo ryete con' co' nac con' nali no
con' nambii. Bli gu' xtuuz loo con' co' inacte che'n
co' nac xab izlyo'. Bli gu' xtuuz xa mod lyath no
gu' xtaa gu'. Bli gu' xtuuz loo ryete con' ndac co'
nxo'f nde' no co' nxo'f ndla' lezo' gu'. Bli gu' xtuuz
loo ryete con' ndac co' nac con' guryath no con'
guryen. Chele' chol con' nzo co' ndxaal li mén con’
guryath no con' guryén no loo co' ndxaal xo'f lee
x0'f xti's mén, con che'n ryethe con'a bli gu' xtuuz.

9 Ryete con' co' mté'then gu', no ryete con' co'
mblu'en loo gu' par li gu'i, no ryete con' co' mbin
gu' xal ndyoodiz non gu', no ryete con' co' guneée
gu' mblin, cén che'n con'a bli gu' xtuuz. Diox co'
ndli par nagal yo lezo' gu' loo Diox no par cue gu'
ryenda gu'norye ndye'th gu'loo xtaa gu', Dioxnzo
noque' gu'.

Di's ndxé' nda’ cuent le’ mén co’ ndxela's loo con
che'n Diox por con che'n Jesucrist mthop gon co’

mquin Pab co'se' mque' Pab lezi'f.

10 Anze'f ndyac tin' lezon por cén che'n Tad Crist
le' gu' mbere mte'que’ lezo' maa daa no mbli gu'
Xtuuz cOn chenen tedib vez par mblyath no gu'

daa. Indlyasten niin loo gu'le' gu' mbyathla's daa.
Ndxe'leque’, naneen no ndan cuent nec thib mod
no nec tedib mod ne'nglide gu' gan nglyath no gu'
daa ndoore'.

HIngueniiden con' ndxeé'loo gu'por naquin daa
con'. Ndxe'leque’, mtéthen par ndyac lezon con
ndxepte con' co' ngue non no xalte ndoo riiden
thib huiz tedib huiz.

12 Ndaquen cuent xal ndxaca loo men co'se’'
prob mén. No ndaquen cuent xal ndxaca loo

men co'se’' nzi re's nzi xo con' hua men liz men.
Ryei mtéthquen par xec yéen xal ndri'then thib

huiz tedib huiz. Que naca ndxuhuan axta plothe
ndlyazen, que naca yende con nac par huan, ndy-
acque'lezon mastale' ndxaca tataa loon.

13Nxec daa ndlin no ndxac daa ndlin ryete con'
co' ndxaal lin tac Crist indla'ya'de daa. Ndlyath
noque' Crist daa.

14 Per mastale' nxec daa ndxac con'a loon,
huenque' mbli gu' mblyath no gu' daa lath ndxac
yalndyub ngu's ndxé' loon.

15 Gu' naneeque' no nonque' gu', men ciuda
Filip, co'se’ nerleque’ mtlo mbrye's di's che'n di's
ndac co' ndlu' xa mod lya' men loo con' ryes co'se’
mxenen ned ngro'en le'n yeéezya' che'n laaz men
macedon, nec thib meén co' ndxela's loo Crist co’
nqueltaa tya ne'ngye'thte lezo' ména nglyath no
meéna daa mastale' Diox mbli angngoc con' ndac
loo mena. Ndxe'leque’, ante gu' no maste mbye'th
yéc no mbye'th lezo' mdub gu' tmi co' mtel' gu'
loon.

16 Tac co'se' be' nzon le'n ciuda TesalOnica, mtel'
gu' centav co' ngoc gon che'n gu'loon plare' vez par

mxin con' mquin daa co' nde che loon.

17 Inacte ngue que'en ye's ndxe' loo gu' por
ndyac lezon mcaayan tmi co' mtel' gu' loon.
Ndxe'leque’, con' co' mas ndlyazen nac le' Diox li
tolo yas yal con' ndxap gu' loo gu'. No ndlyazen
tolo dii con' ndxap gu' loo Diox.

18 Ryete tmi co' nde teele' ntel' gu' loon,
mcaayaquena. No axta por de mas nde teele' ntel'
gu' tmi loon. Per nalle’, tmi co' mtel' gu' loon con
Epafrodit, axta por de mds ngue non tmi nalle'.
Ne'tydode gu' arid con chenen, cara. Hui' gu' nexa.
Tmi co' mtel' gu' loon ngoc xal thib xla' du'r zen
yal' co' ngo men loo Diox co' ndxoo lezo' Diox xal
ndlya's Diox.

19Diox co'nac Diox daa tolo li par gap gu' ryethe
con' co'nde che loo gu'. Diox lii loo gu' xalque' nac
ryethe con' roo con' xén co' ndxap Crist Jesus la's
nii Crist Jesus no la's ya' Crist Jesus.

20Ndlyazen le' mén tolo xo'flee xo'fxti's lee Diox

xud na'no tolo te'th men di's roo di's xén con che'n
Diox xud na'loo menle'nlin' co'ntlo,nole'nlin' co'
ndxelo, nole'nlin' co' ne'lith node. Tataaque' gaca.

Di'sndxeé'nda’ cuent le' Pab ngue nii Diox loo mén
co' ndxela’s loo Tad Crist, mén co' naban le'n ciuda
Filip.

21 Gunii gu' Diox con chenen loo ryete mén co'
ngoo loo cén che'n Diox, meén co' ngoc che'npe'
Diox co'nzono gu'. Lomisque', mén co' ndxac hues
na' por con che'n Crist co' nzo no daa, ména ngue
nii Diox loo gu'.

22 Ryete men co' ngro xa'loo cén che'n xab izlyo'
c0' ngoc mén che'npe’ Diox co' nzo non tre', mena

ngue nii Diox loo gu', ne. Per mas ndyac mén co'
nac meén guliz che'n rey César, nte' lezo' ména ngue
nii mena Diox loo gu'.

23 Ndlyazen le' Tad Jesucrist na' tolo li anggac
con' ndac loo ryete gu'. Tataaque' gaca.

